
Mankanakrita Shiva Stuti 2

મઙ્કણકૃતા ૨ શિવસ્તુતિઃ

Document Information

Text title : Mankanakrita Shiva Stuti 2

File name : mankaNakRRitAshivastutiH2.itx

Category : shiva, stuti, shivarahasya

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | IshvarAkhyaH dashamAMshaH | adhyAyaH 10 | 17-

25||

Latest update : September 8, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 10, 2024

sanskritdocuments.org



Mankanakrita Shiva Stuti 2

મઙ્કણકૃતા ૨ શિવસ્તુતિઃ

(શિવરહસ્યાન્તર્ગતે ઈશ્વરાખ્યે)

મઙ્કણ ઉવાચ ।
શમ્ભો ભર્ગ ભવેન્દુશેખર મહાદેવાવ્યયેશાન તે
પાદદ્વન્દ્વ સમર્ચનાર્જિતમહાભક્તિપ્રભાભાવિતઃ   ।
ભાવોઽહં ભવ ભાવભાવપરમાનન્દામ્બુધૌ મગ્નધીઃ
ઉન્મત્તોત્તમધન્યમાન્યપદવીમાસાદિતઃ સાદરમ્॥ ૧૭॥
(હે શમ્ભો શશિખણ્ડસુન્દર જટાકાણ્ડોરુ)
માતઙ્ગત્વગલઙ્કૃતાઙ્ગ   ગિરિજાદેહાર્ધસઙ્ગ  પ્રભો
હસ્તે બાલકુરઙ્ગસઙ્ગ   શશધૃગ્વહ્ન્યર્કનેત્રોજ્જ્વલ  ।
લિઙ્ગસ્થાઙ્ગ   મહોત્તમાઙ્ગવિલસદ્ગઙ્ગામૃતાંશો   ભવ-
ત્પાદૌ વૈ શરણં પ્રયામિ સતતં પાપૌઘભઙ્ગાય  મે॥ ૧૮॥
ઉગ્ર ભીમ ભવ ભર્ગ શઙ્કર
ત્ર્યક્ષ રક્ષ મખભક્ષ વીક્ષ મામ્ ।
અન્ધકાન્તક કૃતાન્તખણ્ડન
વેદવેદ્ય જિતમન્મથ પાહિ॥ ૧૯॥
ત્વપાદ પદ્મપરિષેવણયત્નલભ્યં
પુણ્યાસપત્નામઘહારિ વિશુદ્ધનૂત્નમ્ ।
હૃષ્ટો વિશિષ્ટ કરુણારુણ શિષ્ટમિષ્ટ-
મોજિષ્ઠમષ્ટતનવે કરવૈ નમસ્તે॥ ૨૦॥
વસ્તુ સ્વસ્તિદમસ્તુ મે હૃદિ સદા વેદોરુમસ્તસ્તુતં
નિસ્તોકં વરહસ્તશસ્ત્રલુલિતબ્રહ્મોત્તમાઙ્ગં  પરમ્ ।
શૂલત્રસ્તસમસ્તદૈત્યનિકરારમ્ભેણ માતઙ્ગહૃ -
ચ્છસ્તં નિસ્તુલમાવિરસ્તુ પુરતો ધ્વસ્તાઘસઙ્ઘ  પરમ્॥ ૨૧॥

અદ્રાક્ષ્મ ત્ર્યક્ષપાદં ફણિઘૃણિયુક્ લેખ મૌલ્યુત્થરેખા
કિણમસૃણસુસિદ્ધં સિદ્ધસંસિદ્ધિવન્દ્યમ્ ।
અરુણિમશરણાનાં લોકલીલાવિનોદં
મદમુદિતભવાનાં ભાવનાનાશહેતુમ્॥ ૨૨॥
અયજ્મહિ પુરા જનૌ મદવશાન્ન તે પ્રીતયે
અયુજ્મ યદિ શાઙ્કરં તવસુયોગમત્યાદરાત્ ।
અદદ્મહિ મહાપથપ્રતિપદોરુદાનૈરપિ
દધીમહિ હૃદામુદા તવ સરોજ પાદં સદા॥ ૨૩॥
અધીમહિ સદાઘહં સુગમમુક્તિમાર્ગપ્રદં
શતશ્રુતિશિરોગતં વિમલમેવરુદ્રં સદા ।
અલેઽપિ ભસિતં સિતં વિમલમેવ પુણ્ડ્રં  સદા
ભવેમ સતતં ભવે ભવ તવૈકભાવાઃ સદા॥ ૨૪॥
અચકૃમ વરિવસ્યાં શાઙ્ગલિઙ્ગોત્તમાઙ્ગે  
તવ સદયકટાક્ષૈર્મોદમાનાઃ સદૈવ ।
તવ શિવ ચરણાબ્જાલોકનેનાલમેત-
ન્નવરસુરવરાણાં વારણે કારણં મે॥ ૨૫॥
॥ ઇતિ શિવરહસ્યાન્તર્ગતે મઙ્કણકૃતા શિવસ્તુતિઃ ૨ સમ્પૂર્ણા॥
-॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૧૦ મઙ્કણસ્તુતિઃ । ૧૭-૨૫॥

